
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

PENULISAN AKADEMIK MENGGUNAKAN Al

Zulaffendi Jamalludin, Nur Rahmas Mohd Saman,
Dr Nur Farhana Mohd Yusof

Pada 16 Julai 2025, satu sesi perkongsian ilmu telah diadakan di Bilik Pasca
Siswazah, UiTM Cawangan Pasir Gudang (UiTMPG). Sesi ini merupakan antara
inisiatif yang dianjurkan oleh para pelajar pasca siswazah UiTMPG untuk
meningkatkan kemahiran penulisan akademik, khususnya dalam penulisan
kertas persidangan dengan menggunakan teknologi kecerdasan buatan (Al).
Topik utama yang dibincangkan adalah bertajuk “Writing Conference Papers with
Al” dengan fokus Unlock Your Potential with Al, for Faster, Stress-Free Research

Writing.

Dalam sesi tersebut, para peserta didedahkan dengan kepentingan penggunaan
Al dalam penulisan akademik yang semakin relevan pada masa Kini.
Penggunaan Al membantu mempercepatkan proses penyediaan draf dan
penyuntingan kertas penyelidikan, sekaligus menjadikan proses penulisan lebih
efisien selain mengurangkan tekanan kepada para penulis. Al juga berperanan
membuka ruang kepada perspektif baharu dalam penyelidikan yang sukar

dicapai secara tradisional.

Beberapa komponen utama perlu difahami dalam menulis satu kertas

penyelidikan yang baik. Pertama, asas penyelidikan yang merangkumi pemilihan
I topik yang tepat, penentuan kata kunci yang relevan, dan pengenalpastian
jurang penyelidikan yang penting untuk diberi fokus. Seterusnya, peserta perlu
bijak mengenal pasti pernyataan masalah yang hendak ditangani, merangka
soalan penyelidikan yang jelas, serta menyusun objektif penyelidikan secara
sistematik. Kajian literatur juga perlu dilakukan bagi menyokong pernyataan

masalah dan jurang penyelidikan yang dikenal pasti.

Sesi ini turut menekankan kepentingan membina kerangka samada teori
mahupun konsep yang kukuh selain memilih metodologi yang sesuai dalam
penyelidikan. Para peserta juga telah diajar untuk melakukan proses pelaporan
penemuan dan keputusan yang harus diperkukuh dengan perbincangan yang

mengandungi interpretasi serta kesimpulan yang menyokong objektif penyelidikan.

Slogan yang digunakan dalam sesi ini amat menarik dan menyuntik semangat
kepada peserta iaitu, “Tesis anda lebih laju, tekanan darah anda akan lebih rendah,
kuasa Al di hujung jari anda”. Sesi yang dikendalikan oleh Puan Aznilinda Zainuddin
ini juga telah berjaya membuka mata para peserta bahawa penggunaan Al bukanlah
menggantikan daya intelektual penulis, sebaliknya berfungsi sebagai alat bantu
yang memudahkan dan mempertingkatkan keberkesanan proses penyelidikan serta

penulisan secara lebih tersusun dan berkualiti.

Justeru, semua pelajar pasca siswazah perlulah memanfaatkan teknologi Al dengan
bijak sebagai salah satu strategi untuk memperbaiki hasil penyelidikan serta
mengurangkan tekanan ketika menulis. Penguasaan teknologi ini pasti mampu
membuka peluang dan ruang yang lebih luas untuk pencapaian akademik dan

penyelidikan yang lebih cemerlang pada masa hadapan.

POSTGRADUAY
QiR DUATE

gne Maks

&w Sl )
)




